
দ্বিতীয় খণ্ড—তৃতীয় সৰ্গ।

শিল্পীর উৎসাহ কেহ দিই না কখন।

অর্থনীতি পড় যদি বুঝিবে সকলি।
বীরেন্দ্র।  দেশের সমস্ত ধন করিছে শোষণ

তোমার ইংরাজ রাজা। যা কিছু ফসল,

উৎপন্ন হ’তেছে দেশে, যেতেছে লইয়া।

খনন করিয়া এই ভারত পঞ্জর,

বহুমূল্য ধাতু হ’তে কয়লা,প্রস্তর,

সমস্ত যেতেছে লয়ে যা পায় যেখানে।
দেব।  রাজস্ব রাজার প্রাপ্য। ন্যায্য প্রাপ্য যাহা

ল’তেছে ইংরাজ তাহা। তাহার অধিক

কিছুই লয় না রাজা,জানিও নিশ্চয়।

রবি যথা এক গুণ সমুদ্রের বারি

শোষণ করিয়া দেয় বহু গুণ তা’র,

ইংরাজ দিতেছে পুনঃ ফিরায়ে এ দেশে,

বহুগুণে বেশী তা’র গৃহিত রাজস্ব,

দেশরক্ষা হেতু,আর দেশের মঙ্গলে,

দেশের উন্নতি,আর সুখ স্বাস্থ্য তরে,

শিক্ষা,শিল্প,বাণিজ্যাদি তাহার কল্যাণে,

আমাদের অবস্থার করিতে উন্নতি।

বিশাল বিরাট এই ভারত সাম্রাজ্য।

ভাব দেখি কত অর্থ হয় প্রয়োজন,

রাখিতে তা’ সুরক্ষিত করিতে শাসন?

